
VERDUIDELIKING

VAN DIE BEDIENING

 Dankie, Broer Demos.
2 Ek het geen besigheid hierbo, of om Broer Brown, en ander,
se tyd op te neem nie, maar ek waardeer wel die geleentheid om
by Phoenix te wees. En dis, geen manier vir my om uit te druk
hoe ek voel teenoor die mense hier in Phoenix, wat vergader is
nie: soos ek maar oral teenoor mense voel. En die gemeenskap
wat ons hierdie week gehad het, of, verlede week, liewer, onder
daardie kerke daarbuite, Ek kon tien verskillende kerke besoek,
drie of vier verskillende organisasies, en die gemeenskap onder
die broers was beslis geweldig. Ek onthou toe Broer Williams
verbygekom het, ek dink hy het net pas van Mayo’s af gekom,
en ons het ’n bietjie tyd saam gehad.
3 Nou, gepraat van hierdie konvensie, en ek het baiekeer
met die Sakemanne gepraat, iemand het eenkeer vir my gesê,
gesê: “Haai, jy’s n prediker. Watter besigheid het jy met die
sakemanne?”

Ek het gesê: “Ek is ’n sakeman.”
En gesê: “In watter soort besigheid is jy?”
Ek het gesê: “Versekering [Eng. “Insurance.”—Vert.]…

Versekering. [Eng. “Assurance.”—Vert.] Lewensversekering.” As
enigiemand geïnteresseerd is in ’n polis, wil ek dit graagmet julle
bespreek na die diens.
4 ’n Versekeringsagent, het eenkeer na my huis toe gekom,
en ons was goeie vriende, het saam skoolgegaan, en sy naam
is Wilmer Snyder, hy mag hier sit vanaand. So hy het vir my
gesê, hy het gesê: “Billy, ek wil jou graag interesseer in ’n
versekeringspolis.”
5 Wel, ek het ’n bietjie snaakse gevoel daaroor gehad. En ek…
Nie oor hom nie, maar net dit ommy lewe te verseker, dis alreeds
verseker. So ek het gesê: “Wilbur,” ek het gesê: “ek het nie enige
versekering soos daardie nie, dink ek.” Ek het gesê: “Ek het ’n,
een polis,” en ek het gesê: “ek glo dit sal genoeg wees.”

En hy het gesê: “O, het jy alreeds versekering, Billy?”
En ek het gesê: “Ja, uh-huh.”
En my vrou het omgekyk na my asof om te sê: “Wat het met

hom gebeur?”
En gesê: “Het ’n…Watter soort versekering het jy, Billy?”
Ek het gesê: “Blye versekering, Jesus is myne.”

En hy het gesê: “Billy, dit sal jou nie hierbo in die
begraafplaas sit nie.”
6 Ek het gesê: “Dit sal my uitkry, ek’s nie bekommerd om daar
te kom nie, nee, nee.” Ek is nooit bekommerd om daar te kom nie,
ek sal daar wees, dis net om uit te kom.
7 So hierdie polis waarvan ek praat…So ek’s ’n sakeman, so
bly om geaffilieer te wees met hierdie mense wat het…dieselfde
polis dra: Ewige Lewensversekering.
8 En nou, gister was die eerste keer wat ek ooit probeer kyk het
dat die Heilige Gees sou spreek in een van hierdie konvensies.
En ek sal julle sê hoekom. Ons is net ontspanne daar, en skree,
en gaan aan saam met die res van hulle, om ’n lekker tyd te hê,
en dis dan soort van moeilik, gewoonlik, in dienste soos daardie,
eet ek, miskien, vir ’n dag of twee glad nie, kom in na die diens
en staan daar. Dit is ’n geheimsinnige ding, tog, ek weet dit kom
van God af, ek’s seker daarvan, dat dit van God af kom.
9 As ’n klein seuntjie, toe ek eers gebore is, julle het al my storie
gelees, hoe daardie Lig bo die bedjie gehang het waar ek gebore
is. My moeder, vader, hulle het niks geweet van wat Dit was nie.
En later, toe ek net ’n kind was, het Dit met my gepraat en gesê:
“Moet nooit drink nie,” Dit net…, “of rook, of jouself op enige
manier besoedel nie. Daar is ’n werk om te doen wanneer jy ouer
word.” Dit het aangegaan. En my mense het gedink miskien…

Toe visioene eers voor my begin kom het, wel, sou ek vir my
moeder gaan sê, “Jy weet, ek—ek het ’n—’n sekere-sekere ding
sien gebeur.”

Sy sou sê: “Billy, jy het aan die slaap geraak.”
“Nee, moeder, ek het nie aan die slaap geraak nie.” En ons

sou uitvind, het net presies so gebeur.
10 En, my Christenvriende, ons weet nooit watter tyd ons laaste
diens is nie. As ons volgende jaar hier ontmoet, ek hoop ons sal,
maar daar’s geen twyfel dat sommige van ons nie hier sal wees
nie, ons sal moet heengaan voor volgende jaar, in ’n groep van
soveel mense, waar daar siekte is, en bejaarde mense, ensovoorts.
En ons moet almal weer ons getuienis Daar ontmoet, so ons moet
opreg wees.
11 Ek het waardeer wat Broer Ford ’n paar oomblikke gelede
gesê het, “Daar is net eenDingwat reg is, en dit is God seWoord.”
Dis presies reg, bly reg Daarby; dan: “As julle in My bly, My
Woorde in julle, vra dan wat julle wil.”
12 Nou, hier is hoe dit altyd vir my gelyk het, vriende: dat, as
God ooit God was, is Hy steeds God, en as Hy nie Sy Woord hou
nie, dan is daar, dis niks Daaraan nie.
13 Soos ’n jong kêrel, eenkeer, weggegaan het na ’n kollege om te
leer om ’n prediker te wees. En terwyl hywegwas, het diemoeder
baie siek geword, en sy het die kollege laat weet om die seun

te laat terugkeer huis toe, omdat hulle gedink het die moeder
gaan sterf, en toe die volgende oggend, het daar nog ’n telegram
gekom, gesê: “Sy’s reg.”
14 Omtrent ’n jaar later, het die seun die huis besoek, hy het
gesê: “Moeder, ek wil graag weet wat die dokter vir jou gedoen
het, en wie die dokter was. Dit was die vinnigste geval van
longontsteking waarvan ek ooit geweet het wat gesond gemaak
is.”

En sy het gesê: “O, Seun,” gesê: “dit was nie ’n dokter nie,”
en gesê: “tog, was Dit ’n Dokter.”

Gesê: “Wat was sy naam?”

Gesê: “Dr. Jesus.”

En gesê: “Wel, jy bedoel Jesus, die Christus?”

Gesê: “Ja.” Gesê: “Jy weet waar daardie klein groepie mense
daaronder langs die straat, daardie klein sendingstasie het?”

“Ja.”
15 Gesê: “Hulle het, diens daar gehou een aand, en hulle het ’n
biduur gehad. En die dokter het vir my gesê dat ek nie gesond
kon word nie, ek, te ver heen.” En gesê: “Hulle het gesê hulle het
gelei gevoel om soontoe te kom en vir my te bid.” En sy het gesê:
“Weet jy wat, Seun?” Gesê: “Prys God, Jesus het my genees.”

En so het die seun gesê: “Moeder, tsk, tsk, tsk, tsk, belaglik.
Wel, jy tree selfs soos hulle op. Jy behoort dit nie te doen nie.”

“O,” het sy gesê: “maar, Seun, dis reg in die Bybel.” Gesê:
“Hulle het dit vir my reg uit die Bybel uit gelees.”
16 “Wel,” gesê: “Moeder,” gesê: “jy—jy…Dit—dis nie reg nie.”
Gesê: “Daardiemense is ongeletterd, hulle verstaan nie die Bybel
nie.” Gesê: “Ons het daardie dinge in die kollege geleer.” Gesê:
“Hulle verstaa-…”

Gesê: “Seun, wag net ’n oomblik, ek het dit gemerk.” Sy het
soontoe gegaan en Markus 16 gelees: “‘Lê hande op die siekes,
en hulle sal gesond word.’”

“O,” het hy gesê: “Moeder, jy verstaan dat ons in die kollege
geleer het Markus 16 vanaf die 9de vers is nie eens geïnspireer
nie.”

Sy het gesê: “Halleluja! Halleluja!”

Hy het gesê: “Moeder, wat’s fout met jou?”

Gesê: “Ek het net gedink, as God my kon genees met
ongeïnspireerdeWoord, wat sou Hy kon doen met Dit wat regtig
geïnspireerd is?”

So, Broer Ford, ek glo Dit is alles geïnspireerd, en dis
waarvoor Dit is.

17 Ek het amper die veld van diens verlaat, omdat dit so
geweldig by die huis is, mense wat van oral af kom. En daar’s
niks…Ek kan nie ’n visioen maak nie, kos God om dit te doen.
18 Maar laat ons…Hoeveel van julle mense het ooit daardie
foto gesien? Hulle het dit nou baiekeer geneem. Ek reken daar’s
honderde hierbinne wat dit het, wat deurWashington, DC gekom
het, deur die—die J. Edgar Hoover span, George J. Lacy van die
FBI vingerafdruk en dokument. Dit is al baiekeer geneem. Dit
is ’n klein Liggie, omtrent so-groot in omtrek, amber Lig, wat
brand. En dit is die Een wat nog altyd met my gepraat het.
19 En laat ons net terugsoek. As dit nie Skriftuurlik is nie, los
dit dan uit. As ek ooit enigiets in julle teenwoordigheid sê, as ’n
Doktrine of ’n lering, wat nie in die Bybel is nie, vergeet dit, want
dis nie reg nie. En as enige Engel, ek gee nie om hoe eg hy lyk,
en hoe geïnspireerd hy is nie, as hy teenstrydig met die Woord
van God praat, los hom uit, hy’s nie van God nie. Galásiërs 1:8
het gesê: “’n Engel uit die Hemel enige ander doktrine as hierdie
verkondig, is, wat alreeds geleer is, laat hom vervloek wees.”
Ons—ons neem niks behalwe net wat God…
20 Nou, ons vind uit dat in die Bybel, toe God die kinders
van Israel oor die wildernis gelei het…Nou, ek neem nie Broer
Brown se tyd nie, hoop ek. Maar wanneer…Ekweet dis moeilik,
om daar onder ’n spanning te sit. En ’n prediker behoort êrens
in ’n kamer te wees, en reg voor sy gemeente uit te loop, uit
die soetheid van God, en—en alleen te studeer; en ek weet dis
moeilik.
21 So toe God die kinders van Israel uit Egipte gelei het…
Onthou die Verbondsengel was ’n Vuurkolom, ons weet dit almal,
Daardie was die Verbondsengel, en ons weet dat Dit Jesus
Christus was. En ons vind uit dat Moses Egipte verlaat het, die
smaad van Christus groter rykdom geag het as dit wat Farao hom
in Egipte kon aanbied.
22 Ons vind uit dat toe hierdie Engel gemanifesteer is, dat Hy
die Seun van God was. Hy het op die aarde gestaan, ons ken die
werke wat Hy gedoen het toe Hy hier op aarde was. Ons vind uit
dat Sy…Hy sou die Messias wees, en die Messias het ’n teken
gehad wat die Messias sou volg, en dit was die teken van die
profeet, soos Israel altyd geleer was om hulle profete te glo. Toe
Hy hier was, het Hy gesê: “Ek kom van God af, en Ek gaan na
God toe.”
23 Na Sy dood, begrafnis, en opstanding, was Paulus op sy pad
af na Damaskus, en op sy pad af, is hy neergefel deur ’n Lig,
Vuurkolom. Nou, onthou, eers was Dit ’n Vuurkolom, het toe
vlees geword, toe teruggekeer na God, en nou, hier sien Paulus
Dit. Niemand van die res van hulle het Dit gesien nie, net Paulus.
24 Julle weet, jy kan baiekeer dinge sien wat ander niks het
nie, dit glad nie kan sien nie. Daardie soldate, of wie dit ook

al was, tempelwagte wat saam met Paulus was, het nie daardie
Lig gesien nie, maar Dit was so werklik vir Paulus dat Dit sy oë
verblind het. En Paulus het uitgeroep, gesê, hy…Eers, het die
Stem gesê uit die Vuurkolom, gesê: “Saul, Saul, waarom vervolg
jy My?”

En hy het gesê: “Wie is U, Here?”

En Hy het gesê: “Ek is Jesus, en dit is moeilik vir jou om teen
die prikkels te skop.” Hoeveel het dit al ooit gelees? Sekerlik.
25 Toe was Hy in die Gees, gemanifesteer in vlees om sonde weg
te neem, God, teruggekeer na God, Gees. En nou, wanneer hulle
hierdie foto vandag neem, saammet ons, die mense van die Here,
en Dit is dieselfde Vuurkolom.
26 Nou, die enigste manier wat Dit bewys kan word dat Dit
dieselfde Vuurkolom is: Dit sal dieselfde werke doen as Dit
dieselfde Vuurkolom is, die Gees van God. Jesus het gesê: “’n
Klein tydjie en die wêreld sien My nie meer nie; tog sal julle
My sien. Want Ek sal met julle wees, selfs in julle, tot aan die
einde van die wêreld.” Hebreërs 13:8 het gesê: “Jesus Christus is
dieselfde gister, vandag, en tot in ewigheid.” Dan as hierdie Gees
nie die Lewe van Christus voortbring nie, dan is Dit nie die Gees
van God nie.
27 Nou, as ek hier gestaan hetmet spykermerke inmy hand, en—
en merke van, oral oor my kop hier met…van ’n doringkroon,
en vir julle gesê het dat die Gees van God in my is, sou dit dit
nie so máák nie. My hande kan werklik littekens hê, dit sou nie
’n bewys wees nie, maar wanneer jy kan sê dat die Gees van God
in ons is, dan sal die werke van God deur jou lewe gemanifesteer
word.
28 Met ander woorde, as ’n boom, as ’n wynstok…Hy is die
Wynstok, Johannes 15, ons is die lote. Nou, die wynstok dra nie
vrugte nie, dis die lote, maar dit kry sy energie van die wynstok
af. Nou Jesus het nie enige hande op aarde behalwe joune en
myne nie, Hy het nie enige, of enigemond op aarde behalwe joune
en myne nie, dan word ons bekragtig met die Gees van Christus,
en as die Lewe wat daar in die Wynstok is, in die loot is, sal die
loot die vrugte voortbring wat in die Wynstok is, sekerlik, ons
weet dit, baiekeer, honderde mense, wat van oral af kom, vanuit
alle nasies.
29 Nou, voor ek gaan sit, wil ek graag dit sê: Baiekeer kom
mense soos hierdie: Daar is ’n man hierbinne iewers vanaand,
veronderstel, hy het huis toe gekom, nie lank gelede nie, net
om vir julle ’n klein illustrasie te gee, Broer Welch Evans, ek
veronderstel hy’s hier. Is jy hier, Broer Evans? Steek jou hand
op as jy is. Ja, hier oorkant teen die muur. Hy kom, ry omtrent
sewehonderd myl, in een rigting, elke Sondag, wanneer ek by die
tabernakel gaan preek. Net omtrent vyftienhonderd myl per reis

op Sondae, begin op Saterdag, gaan, kom Maandag of Dinsdag
terug.
30 Hy het ’n nuwe stasiewa gehad, hy het dit na Louisville
gebring. En hulle het ’n, het ’n groot diefstalbende in Louisville
gehad. En hulle—hulle sou motors steel, hulle na Bowling Green
toe neem, omtrent ’n honderd-en-agtien myl ondertoe, hulle na
’n spuitverwer geneem, hulle verf, hulle weer uitneem. En jy hoef
nie ’n titel te hê om ’n motor in Kentucky te verkoop nie, hulle
haal die nommer van die blok af en maak vir jou ’n titel. En, o,
dit was ’n verskriklike bende.
31 Mnr. Evans, wat dit nie geweet het nie, het ingekomna die, na
Miller se Kafeteria, sy motor oopgelos, in die kafeteria ingegaan;
weer uitgekom, sy bandopnemer, hulle klere, hulle motor en
alles, was weg, hy en Broer Fred Sothmann.
32 En toe, het hulle koppe bymekaar gesit, hulle het nie geweet
wat om te doen nie, en hulle het gesê: “Kom ons gaan daar na
Broer Branham toe.” Hulle het daar na die huis toe gekom.

Ek het gesê: “Wel, ek weet nie. Ons sal net bid.”
33 Nou, julle mag dink dit sou verkeerd wees, maar deur te
kniel, te bid, kan ek dit nie laat gebeur nie, God moet dit doen.
Ek beheer dit nie, dit beheer my. Sien?
34 Toe het ek die motor op die pad gesien, op pad na Bowling
Green. ’n Jong kêrel het dit bestuur, hy was geklee met ’n
oorpakbaadjie aan, het ’n bruin das gehad. Ek het begin bid,
net toe die visioen was, het die man homself omgedraai op die
pad, die man was—was eens ’n Christen, en die Heilige Gees het
hom gestop, hom omgedraai, en ek het hom gesien waar hy die
motor geparkeer het, vir Mnr. Evans gesê: “Gaan na so-en-so ’n
plek toe, en jy sal jou motor daar kry. En jy het net pas jou tenk
volgemaak.”

“Ja.”
“Dit sal omtrent half leeg wees, want hy het omtrent n

honderd myl daarin gery.”
35 Mnr. Evans het omgedraai, uit die plek uitgegaan, ek het hom
daar gehou vir ’n rukkie totdat die visioen vervul kon word. Mnr.
Evans, op sy pad uit na Mnr. Sothmann, reg aan die kant van die
straat, wat van Louisville af kom, al die pad oor na Jeffersonville,
oorkant die rivier, het die motor reg op daardie plek geparkeer,
en dit het daar gestaan met die sleutels, en, daarin, gereed. Is dit
reg, Mnr. Evans? [Broer Evans sê: “Amen.”—Red.] Sien? Gebed.

Ek wil vir julle sê, jy hoef nie ’n visioen te sien nie, maar
bid net. Sien? Die Heilige Gees het die man aangekla en hom
omgedraai.
36 Dieselfde ding het daaronder gebeur, toe hierdie…Mexiko,
met die babatjie daar, die klein dooie babatjie daardie aand, die
moedertjie waarvan ek julle vertel het, sy geeswasweg. Dieselfde

ding wat ons Here gedoen het toe Hy hier op aarde was, toe die
gees van Lásarus vier dae iewers was, maar met die Heilige Gees
het Hy die gees van Eli-…, uh, Lasarus teruggekeer.
37 Baiekeer kom mense, van allerhande soorte dinge, en sê, vra
hierdie verskillende vrae. Hier, ’n paar…Broer Fred Sothmann,
ek dink ek sien hom daar by die deur staan, hy het net…Een
ding, sodat julle kan sien wat ek bedoel.
38 Ons glo nie daarin om ’n gawe van God te neem, en ’n ouija-
bord daarvan te maak nie. Jy behoort dit nie te doen nie. Net in
gevalle…En God sal dit nie so doen nie, dit verg tog vir Hom
om dit te doen.
39 ’n Paar vriende het gekom om hom te sien, die woonwa was
toegesluit, hy het nie gehad nie, kon nie die sleutels kry vir twee
of drie dae nie, hy was net paniekerig, die mense was op pad.
Hy het geskakel, hy het gesê: “Broer Branham, eenkeer was die
seuns van Isai op soek na ’n paar muile, en hulle kon hulle nie kry
nie, so hulle het afgegaan na Samuel toe en gevra waar dit is. En
Samuel het vir hulle gesê dat die—die muile alreeds teruggekeer
het.” Hy het gesê: “Sal jy vir God vra oor die sleutels?”
40 Gesê: “Gaan na jou kas toe,” na gebed: “kyk in ’n truitjie wat
jy ’n paar dae gelede aangehad het.” Daar was die sleutels. Sien?
Wat is dit? Dit beteken hierdie een ding, vriende: dat God nog
net soveel God is as wat Hy ooit was. Sien? Nou, ons—ons moet
dit besef, ons moet dit glo, ons moet weet dat dit waar is.
41 Maar daardie gawes sal net werk…En dit kan nie deur ’n
individu werk nie, dit verg die geloof van ’n ander individu om
daardie gawe te laat werk.
42 Die vrou wat Sy kleed aangeraak het, baie het tog aan
Hom geraak, maar daardie vrou se geloof het Hom aangeraak.
En gedurende die tyd wat die geloof wat Hom aangeraak het,
was dit…Sy het Hom nooit presies aangeraak nie, sy het God
aangeraak, en dis wat die resultate gebring het.
43 Dis altyd so. As jou geloof Hom kan aanraak, dan is daardie
soort van ’n gawe net ’n—’n onderskeiding wat God terugspreek
deur ’n individu. Sodat julle…Baie van julle het julle hande
opgesteek, die eerste keer wat julle Dit ooit gesien het. Nou, Jesus
het belowe dat daardie gawe sou terugkeer na die Kerk voor die
eindtyd.
44 Ek het met Broer Demos gepraat ’n paar oomblikke
gelede oor ’n Skrif, dat as julle mense net geweet het, en
ek vertrou dat julle sal, wanneer julle hierdie goeie broers
van die denominasionele kerke sien, Episkopale, Presbiteriane,
Metodiste, wat inkom om Dit te kry, ken julle nie julle Skrif nie,
wat gebeur dan? Moenie…Ek bedoel nie om te skel wanneer ek
hierbo staan en dinge sê nie, maar dis vir julle beswil.

45 Nou, net sodra as wat ek dit gesê het, begin die Heilige Gees
nou net hier beweeg. Hoeveel het al ooit daardie foto gesien?
Wanneer ek julle by die Oordeelsbank ontmoet, kyk julle maar
of hierdie nie reg is nie. Daardie selfde Lig is nie twee voet van
waar ek nou staan nie. Dis reg. Wat is Dit? Dit is die herrese Here
wat Paulus ontmoet het op die pad af na Damaskus, Dit bring Sy
Lewe voort. Ek beter gaan sit.
46 Hoeveel is, glo dit regtigmet julle hele hart? Ek—ekweet julle
het. Een van daardie visioene maak jou swakker as wat jy hier
sou staan en preek vir drie ure.
47 Jesus…Wanneer die Vader ’n visioen wil wys…Nou, toe
Lásarus gesterf het, het die Vader vir Jesus gewys wat sou
gebeur. Nou, onthou, Johannes 5:19, Jesus het gesê: “Voorwaar,
voorwaar, Ek sê vir julle, die Seun kan niks uit Homself doen
nie, maar wat Hy die Vader sien doen, dit doen die Seun net so.”
Hoeveel weet dat dit die Skrif is? Dan het Jesus Christus nooit
een ding gedoen voor God Hom eers gewys het nie. Is dit reg? So:
“Dit is nie Ek,” sê Hy: “wat die werke doen nie, Dit is My Vader
wat in My woon.” Nou, ons weet dat dit waar is; Dit is altyd die
Gees van God.
48 Nou, Hy het ’n visioen van Lásarus gesien, en het
voortgegaan totdat Hy geweet het Lásarus was dood, en so gesê,
en teruggekeer. Hy het nooit een ding gesê oor swak word nie.
Maar ’n vroutjie met ’n bloedvloeïng het Sy kleed aangeraak, en
Hy het gesê: “Ek merk dat daar krag van My uitgegaan het.”
49 Hoekom? Luister, vriende, een was God wat Sy gawe met
Lasarus gebruik het, die ander een was die vrou wat God se
gawe gebruik het deur haar geloof. Verstaan julle? Sien? Die
vrou, haar…Jesus het nooit gesê, omgedraai en gesê: “Wel nou,
jy weet Ek het krag, so Ek het jou genees,” nie. Hy het gesê: “Jou
geloof het jou gered.” “Jou geloof,” haar geloof het dit gedoen.
50 Ekweet nie hoe ek dit duideliker vir julle kanmaak, enigsins
meer as om dit te sê, dat daardie selfde God…Nie net hier by
my nie, as Hy net met my sou wees en nie met julle nie, sou dit
tog nooit plaasvind nie, dit verg my en julle tesame. Julle moet
geloof hê, ek moet geloof hê. En ’n gawe is net soos om in ’n, uit
lae rat in hoë rat oor te skakel. Sien, dis net om te weet om die
rat oor te skakel, dis die gawe, dis steeds dieselfde persoon, maar
jou siel oor te skakel in die Teenwoordigheid van God in, en net
te kyk wat Hy sal sê.

Nou, ek weet Hy is hier. Glo julle dit? Hê geloof, vertrou God.
51 Gister was dit moeilik. Ek kon skaars…Dit was my eerste
keer, ek was ’n bietjie senuweeagtig. Ek het nie geweet dit gaan
gebeur nie. Maar daar’s mense net hier wat nou genees kan word.
Hoeveel siek mense daarbuite is werklik, in jou hart, sal erken jy
bid net nou? Steek op jou hand. Sekerlik. Sien? Sien?

52 Dame wat net hier oorkant sit, sy bid vir haar dogtertjie. Sy
is Mev. Boggs. Die bloeding, as jy dit sal glo met jou hele hart,
sal dit stop. Glo jy dit, Mev. Boggs, dat jou kind genees sal word?
Goed.
53 Ek sien ’n Lig hieragter hang. Dit is oor ’n man wat sekerlik
sal sterf as hy nie geloof het nie. Die rede hiervoor, daar was ’n
vrou gister wat gebed gevra het vir hierdie man. Hy het kanker
op sy gesig, en hy bid. Mnr. Peterson is sy naam. As jy sal glo
met jou hele hart, sal God jou gesond maak. Sal jy dit aanvaar,
Meneer? Jy sal? Staan op jou voete, God seën jou.
54 Die man, ek het hom nog nooit in my lewe gesien nie, ek het
nooit van hom gehoor nie, het nog nooit niks van hom geweet nie.
As—as ons vreemdelinge vir mekaar is, Meneer, wie jy ook al is,
steek jou hand op, as dit reg is.

Glo jy? Bid net. Ek daag julle uit in Jesus’ Naam. Sien? Wees
net eerbiedig vir ’n oomblik, bid net. Almal bid. Hê net geloof.
55 Ek het gedink dit was Florence, maar dit is nie, dis ’n ouer
vrou, dis jou moeder. Ek het haar nog nooit gesien, waarvan ek
weet, in my lewe nie, sy’s ’n vreemdeling vir my, maar tussen my
en jou staan jou moeder. Sy word blind, iets verkeerd met haar
oë soos, katarakke in haar oë; jy glo. Nou, sy het vervaag. Nou,
Suster Shakarian, jy weet ek ken nie jou ouers, jou mense nie, ek
het hulle nog nooit gesien nie.
56 Daar’s ’n dametjie wat net hier sit. Sy het geestelike probleme
waaroor sy bid. Sy word soort van grys. God, moenie dat sy dit
mis nie. Sy bid vir iemand anders ook. Sy’s nie van hier nie, sy’s
van ’n ander stad langs die seekus. Sy’s van Los Angeles. Haar
naam is Mev. Pascoe, staan op jou voete. Jy sal nooit meer gepla
wees nie, jou geloof het jou gered. God seën jou.

Moet nooit weer twyfel nie. Moet nooit weer twyfel nie. Hy
is hier, SO SPREEK DIE HERE.
57 Ons stap net ’n oomblik uit, ek sal gou weer terug wees, kry
my net soort van, dit vlieg net oral, sien, ek sal net binne ’n
oomblik terug wees, ek sal dadelik terug wees. [’n Broer begin
Alles Wat Ek Het, sing. Broer Branham keer terug en begin
neurie—Red.]
58 Die Here het vir my gesê toe ek daar teruggestap het, gesê:
“Bid, bid.” Ek—ek weet…Moenie dink ek is buite myself nie,
ek’s nie, ek weet waar ek is. Nou, as daar ’n kritikus is wat wil
kritiseer, nou is julle tyd om te staan.

Sustertjie daar van Long Beach, moenie bekommerd wees
nie, dis nou alles verby, hê geloof.
59 Nou, ek wil hê julle moet net julle hande op mekaar sit.
God, Wat hierdie dinge sê, weet alles wat reg is. Sekerlik, die
Bybel…’n Man kan kom en enigiets sê, dit kan reg of verkeerd
wees, maar as God bevestig dat dit reg is, dan is dit reg. Die

Woord van God is reg, alles anders is verkeerd as dit teenstrydig
ismet dieWoord vanGod.DieWoord vanGod het gesê: “Vir hulle
wat geglo het, sal hierdie tekens volg; op die siekes sal hulle die
hande lê, hulle sal gesond word.”
60 Ons Hemelse Vader, ek doen hierdie net volgens U opdrag,
Here. Dit lyk asof dit heeltemal buite orde is van die gewone
program, maar toe U daar in die hoek beweeg het, in die gebou,
en gesê het: “Gaan terug, bid,” ek doen net wat U vir my gesê het
om te doen, Here.
61 Ek bid dat die Heilige Gees, op hierdie oomblik, hierdie
gehoor sal skud op so ’n manier dat hulle sal besef dat die
lewende, herrese Here Jesus in ons midde is vanaand, oor ons,
deur ons, in ons beweeg.
62 Kyk, Here, hulle het hulle hande op mekaar, en hulle het
die Heilige Gees nodig, hulle het genesing nodig, baie probleme.
Laat die God, Wat pas gespreek het in daardie visioene, laat die
God Wat Sy Seun, Christus Jesus, opgewek het, en Hom aan ons
voorgestel het in hierdie laaste dae, laat Hom kom in die krag
van die opstanding en elke persoon genees wat in Goddelike
Teenwoordigheid is, elkeen gesond maak, en vul met die Heilige
Gees. Here, ek bid hierdie gebed in gehoorsaamheid tot U wense,
in die Naam van Jesus Christus. Amen. 

